Finantzazioa:

Tolosako Udala: 9.500,00 €
Andoaingo Udala: 2.469,00 €
Bideberri Mankomunitatea: 1.975,95 €
Ordiziako Udala: 6.302,00 €

Guztira: 42.957,90 €

Lima Metropolitarreko hegoaldeko eremua da
proiektuaren esparrua. Eremua lau barrutitan
banatuta dago:

- San Juan de Miraflores
- Villa el Salvador

- Villa Maria del Triunfo
- Lurin

Eremu horretan 1.114.387 lagun bizi dira. Hau da,
Limako hegoaldean bizi da hiriburuko biztanle guztien
% 25. Metropolia plangintzarik egin gabe hazi da,
eta, ondorioz, pobrezia guneak eratu dira hiriaren
kanpoaldean.

Hain zuzen, errealitate horretan bizi dira proiektu
honen helburu diren emakumeak.

Emakumeek muga handiak dituzte hezkuntzan eta
lan merkatuan sartzeko, eta horrek erabat murrizten
ditu haien askatasunak.

Proiektuari esker, Limako hegoaldeko oinarrizko
emakumeen elkarteak, gastu publikoa genero
ikuspegiaz kontrolatzen hasi dira, eta genero
ikuspegia txertatzen ari dira, halaber, udal
aurrekontuetako inbertsio publikoan ere.

Helburu hori lortzeko, bi estrategia landu ditugu:

Herritarren parte-hartzea Limako

hegoaldeko baliabide publikoak

genero ikuspegia aintzat hartuz banatzeko

Abril del 2011

Campania en contra de la violencia

- Limako hegoaldeko Emakumeen Agenda Politikoa Sustatzeko Taldeko emakumeak sendotzea eta gaitasunak
eskaintzea gastu publikoaren segimendua egiteko, dirua genero ikuspegia duten proiektuetan inberti dadin.

- Emakume horiek iritzia emateko bideak sustatzea, inbertsio publiko bidezkoagoa lortzeko ekintzak bultzatzea,
eta emakumeen partaidetza, ahalduntzea, beharrak asetzea eta halako balioak sustatzeko diru funtsak lortzeko

ekintzak bideratzea.

Distritos de Villa Maria del Triunfo y de Villa El Salvador

Helburua lorzeko, zenbait jarduera egin ditugu 2010. urtean zehar. Hala, udal kudeaketan eta tokiko kudeaketan
trebatzeko modulu bat sortu dugu. Honi esker, Emakumeen Agenda Politikoa Sustatzeko Taldeko emakumeek
aurrekontu publikoen segimendua egiteko ezagutzak jaso dituzte.

Moduluak oso harrera ona izan du: lanean dihardugun lau barrutietako gizarte elkarteetako 43 emakumek parte
hartu bait dute.

Halaber, gastu publikoaren segimendua modu errazago batean egiteko egiaztatze iturriak, adierazleak eta
aldagaiak identifikatu dituzte. Tresna horiek oso lagungarriak dira gastua kontrolatzeko, eta, gainera, emakumeek
analisirako elementuak lortu dituzte tokiko gobernuei aurre egin ahal izateko.

Moduluan, Rosario Sasieta Errepublikako legebiltzarkideak parte hartu du, eta elkarteetako emakumeak tokiko
gobernuen kudeaketan eta kontrolean trebatzeko saioetan (maiatzaren 23an eta 24an) parte hartzera gonbidatu
zituen. Saio hartan, Limako hegoaldeko 25 emakumek parte hartu zuten.

Saio hura Emakume Agintarien Sare Nazionalak eta Peruko Errepublikako Kontraloriak antolatu zuten.

Distrito Lurin y comedor popular

Mujeres asociadas

Informazioa jaso eta emaitza nagusiak baliozkotzeko, inkesta bat, informazio bilketa bat eta tailer bat egin
genituen.

2.000 txosten argitaratuko ditugu, lau barrutietako biztanle guztiek begi-bistan izan dezaten tokiko agintariek
aurrekontu publikoak nola kudeatzen dituzten.

Informazioa ahalik eta gehien zabaltzeko asmoz, banaketa plan bat prestatzen ari gara. Horretarako, tokiko
hedabideen laguntza izango dugu; zehazki, hiru irrati tarte izango ditugu proiektuaren ondorioak jendarteratzeko.
Halaber, web atari interaktibo bat sortuko dugu, gastu publikoaren segimendu zorrotza egiteko.

Batetik, emakumeekin lotutako proiektuetan oso diru publiko gutxi inbertitzen del ezagutarazi nahi dugu, eta,
bestetik, inbertsio publikoa genero berdintasun ezari aurre egitera bideratzeko gomendioak eman nahi ditugu.

Proiektua amaitzen denerako, Limako hegoaldeko emakumeek zenbait tresna eskura izango dituzte agintariei
diru publikoa modu eraginkorrean inberti dezaten eskatzeko. Honela, agerian geratuko da gaur egungo berdintasun
eza, eta aurrerapausu nabaria izango da gizonek eta emakumeek dituzten aukeren arteko desberdintasun
nabariak gutxitzeko.

